
бастап шығады

Аялаймын сені, Қызылорда!

мәселенің мәнісі

Бүгінде екі адамның басы 
қосылса, қымбатшы лықты сөз етеді. 
Енді қайтсін, қазіргі күннің басты 
тақырыбы – осы. Базар бағасы да 
құбылып тұр. Құбылғанда бағасы 
түссе жақсы ғой, шарықтап бара 
жатыр. «Баға бақылауда болады» деген 
жат танды сөзден халық шаршады. 
Нәтижесі жоқ. Тіпті нан бағасына дейін 
өсуде. Бұған қашан шектеу қойылады? 
Әзірге белгісіз. Атқарушы билік бағаны 
тұрақтандыруға тырысқанмен, баға 
ырыққа көнбей тұр.

Әбігер

Әлем

Осы аптада АҚШ президенті Джо Байден арнайы 
іс-сапармен Израильге барды. Іс-сапардың басты 
мақсаты арасында дипломатиялық қарым-қатынас 
жоқ Израиль мен Сауд Арабияны «достастыру» еді.  
Дегенмен бұл сапарында Байден тақырыптан бөлек 
маңызды мәлімдеме жасады. Ол өз сөзінде Америка 
Иранның ядролық қарумен жасақталмауына әсер 
етіп отырғанын айтты. Бұл туралы CNN арнасының 
тілшісі Кейт Салливан «Израильдің скептицизміне 
қарамастан, Байден Иранды ядролық қарудан әлі 
де сақтаудың ең жақсы жолы дипломатия екенін 
айтты» деген мақаласында жазды.

АҚШ президенті Джо Байден бейсенбіде АҚШ 
Иранның ядролық қаруға ие болуына жол бермейтінін 
айтты. Сондай-ақ ол Израильдің ислам республикасымен 
келісімге келуге қарсылық білдіруіне қарамастан, бұл 
елдің қаруға ие болуына жол бермеудің ең жақсы жолы 
дипломатия болып қала беретінін айтты.

«Бұл Израиль үшін де, АҚШ үшін де, тіпті әлем 
үшін маңызды қауіпсіздік мүддесі», – деді Байден 
Иерусалимдегі кездесуде. АҚШ президенті бұл сөздерді 
Израиль премьер-министрі Яир Лапидтің жанында 
тұрып айтқан еді. 

Сондай-ақ Байден: «Мен Иранды ядролық қарусыз 
етудің ең жақсы жолы дипломатиялық келісім деп 
есептеймін. Біз Израильмен жұмысты жалғастыра 
береміз. Бұл арқылы Иранның өзінен басқа елге қауіп 
төндіруіне, соның ішінде лаңкестік пен баллистикалық 
зымырандарға қолдау көрсетуіне және террористер мен 
«Хезболла» сияқты топтарға қару таратуға қарсы тұруға 
көмектесеміз», – деді.

Байден экс-президент Дональд Трамп АҚШ-ты 2018 
жылы шығарып алған «Иранның ядролық келісімін» 
қайта жандандыруды жоспарлап отыр. Себебі Америка 
Таяу Шығыстағы негізгі одақтастары тарапынан Иранды 
тежеу жоспарын әзірлеуге қарсы қысымға тап болуда. 

Бірақ АҚШ президенті бейсенбідегі сөзінде Америка 
Иран басшылығының жауабын «көп күтпейтінін» айтып, 
бұл келісімнің орындалуы екіталай екенін ескертті.

Баспасөз мәслихатында Байденнің жанында тұрған 
Израиль премьер-министрі Лапид кезекті ядролық 
келі сім Иранның ядролық қаруға қол жеткізуіне «жол 
бермейтінін» жоққа шығарды.

«Оларды сөз, дипломатия тоқтата алмайды, Байден 
мырза! Иранды тоқтататын жалғыз нәрсе – олар ядролық 
бағдарламасын дамытуды тоқтатпаса, күллі әлем күш 
қолданады деген тұжырым. Оларды тоқтатудың жалғыз 
жолы – нақты әскери қауіп төндіру», – деді Лапид.

Байден сәрсенбі күні Израильдің «News Channel 12» 
арнасына берген сұхбатында Иранның ядролық қаруға 
қол жеткізуіне жол бермеу үшін қарулы күшті «ең соңғы 
шара» ретінде қолданатынын айтты.

Байден мен Лапидтің бейсенбі күнгі екіжақты кез-
десуінде Иран негізгі талқылау тақырыбы болды. Сондай-
ақ кездесуде екі көшбасшы мемлекетаралық қауіпсіздік 
қарым-қатынасты кеңейтуге, Иранның өзге мемлекетті 
тұрақсыздандыруға бағытталған әрекеттеріне қарсы 
тұру үшін жасалған ортақ декларацияға қол қойды. Одан 
бөлек Байден АҚШ Израиль қауіпсіздігі үшін «темірдей 
тәртіп» ұғымын ұстанатынын да ескертті.

Байден экс президент Трамптың Израиль мен бір-
неше араб елдері арасындағы қарым-қатынасты қалыпқа 
келтірген және өсіп келе жатқан араб-израиль қауіпсіздігі 
мен экономикалық байланыстарының кеңеюіне ықпал 
еткен жетістіктерінің бірі – «Авраам» келісімін қол-
дайтынын да айтты. Ол сондай-ақ Израильдің интег-
рациясын кеңейтуге АҚШ қолдау көрсететінін атап өтті.

Байден брифингте Израиль мен Палестина ара-
сындағы қақтығысты тоқтату үшін еңбек ететінін де 
айтты. «Израиль тек Израильде ғана емес бүкіл әлемде 
еврей халқы қауіпсіздігінің кепілі болып табылатын 
тәуелсіз, демократиялық мемлекет болып қалуы керек. 
Мен, шындығында, бұған сенемін», – деді Байден. «Ал 
бұған қол жеткізудің ең жақсы жолы – әрқайсысының 
осы жердегі терең тарихи және ежелгі тамыры бар, 
бейбітшілік пен қауіпсіздікте өмір сүретін екі халыққа 
арналған екі түрлі мемлекет құру. Екі мемлекет те тең 
құқықтарды толығымен сақтап, олардың азаматтары тең 
дәрежедегі еркіндікке ие болуы керек. Мұндай нәтижеге 
қол жеткізуге қарсы келетін кез келген әрекет Израильдің 
қауіпсіздігіне нұқсан келтіреді деп ойлаймын», – деді 
Байден.

Сонымен қатар бұл сапарда АҚШ пен Израиль 
технология саласы бойынша жаңа жоғары деңгейдегі 
стратегиялық диалогты бастады. Бұл жұмыстар ше-
неуніктердің айтуынша, екі ел арасындағы пандемияға 
дайындық, климаттық технология, жасанды технология 
және басқа да сенімді технологиялық экожүйелер бойын-
ша ынтымақтастықты арттыруға арналмақ.

Одан бөлек Байден Израиль, Үндістан және Біріккен 
Араб Әмірліктері кіретін «I2U2» тобы басшыларының 
бірінші онлайн кездесуіне қатысты. Ол кездесуде 
азық-түлік қауіпсіздігі, сондай-ақ «таза» энергияны 
ілгерілету басты назарда екенін айтты. БАӘ азық-түлік 
қауіпсіздігі дағдарысын шешу үшін Үндістандағы ауыл 
шаруашылығы бақтарына 2 миллиард доллар инвестиция 
құятынын хабарлады.

«Бұл топтағы бірегей елдер қоғамдық күш пен 
кәсіпке деген құлшыныс арқылы әлемдегі ең өзекті 
мәселелерді шешуге қызмет етуде. Олар бірлесіп 
инвестиция жасау арқылы энергетика, су, көлік, ғарыш, 
азық-түлік қауіпсіздігі мен денсаулық сақтау саласын 
оңтайландыру үшін жұмыс істеуде» – деді Байден 
«I2U2» тобы туралы өз сөзінде.

Утилизация мәселесі елімізде жыл сайын 
көтеріліп, автокөлік жүргізушілері біраз 
наразылығын айтатын. Мәселен, утиль-
дік алымның көптігі және оған тиісті шара 
қолдану жөнінде талаптар қойылды. Деген-
мен мінберде көтерілген жайт халықтың 
проблемасын шешпеді. Себебі қомақты 
қаржы мемлекетке емес, жеке біреудің қал-
тасына пайда әкелетін. 

Биыл Мемлекет басшысы Қасым-Жомарт 
Тоқаев утилизациялық алымның қажеттілі-
гі туралы қоғамда талқыланып жатырған 
мәселеге нүкте қойды.  

– Кәсіпкерлер мен жалпы қоғамда «Опе-
ратор РОП» компаниясының қызметі көп-
теген сұрақ туындатып отыр. Тіпті осы жеке 
компанияғы қарсы қоғамдық қозғалыс та 
ұйымдастырылды. Мен Үкіметке «Оператор 
РОП»-тың утильдік алым жинауына 
тыйым салуын тапсырамын. Мұнымен шет 
мемлекеттердегідей мемлекеттік ұйым айна-
лысуы керек. Алымдардың өзіне келсек, 
олардың ставкасы қайта қаралуы керек, – деді 
Президент. 

Сонымен қатар Президент автокөлік өнер-
кәсібі мен ауыл шаруашылығы машина ларын 
құрастыру мемлекет функциясы екенін, бұл 
мәселені бизнеспен және қоғам мен конс-
труктивті түрде талқылау керек екенін айтты. 

Мемлекет басшысының қоғамдағы 
ерек  ше мәселеге басымдық бергені халық 
көңі лінен шықты. Осы тапсырма аясында 
Президент қазақстандықтардың автокөлік 
сатып алу мүмкіндіктерін кеңейту мақсатында 
ути лизациялық алымның көлемін қайта 
қарауға шақырып, елдегі утилизациялық 
алым мәселесіне уақытылы назар аударды. 
Жаһандық өткізгіш тапшылығы жағдайында 
Қазақстандағы автосалондарда жаңа авто-
мобиль жеткіліксіз. Енді азаматтарда ше-
телдерден автокөлікті бәсекелі бағамен сатып 
алу мүмкіндігі пайда болады. Сондай-ақ 
утилизациялық алымды жеке компаниядан 
мемлекеттік ұйымның қарамағына беру 
алымдардың ашықтығын арттыруға және 
халықтың мемлекеттің утилизация саясатына 
деген сенімін нығайтуға ықпал ететінін атап 
өткен жөн.

Мемлекет басшысы еліміздің 
күрделі геосаяси сын-қатерлерге 
қара мастан, бірқалыпты дамып келе 
жатқанын атап өтті. Биылғы бірінші 
жартыжылдықтың қорытындысы 
бойынша экономика 3,4 пайызға, 

ал нақты сектор 4,1 пайызға өскен. 
Әсіресе өңдеу өнеркәсібі саласында 
айтарлықтай ілгерілеу бар. 

– Инфляция бір орында тұр-
ған жоқ. Қазір бұл көрсеткіш 14,5 
пайызға жетіп, 2015 жылғы деңгейден 

асып түсті. Бірінші жар ты жылдықта 
экономикамыз қал пына келді. Бірақ 
халықаралық институттар Қазақстан-
ның ішкі жалпы өнімі биыл 2 пайызға 
ғана өседі деп болжап отыр. Бұған 
дейін олар өсім 3,7 пайыз болатынын 
айтқан еді. Сондықтан Үкімет ел 
экономикасының орнықты дамуын 
қамтамасыз етуге тиіс. Ең бастысы, 
азаматтардың нақты табысын арт-
тыру қажет, – деді Президент. 

Отырыс барысында Қасым-
Жомарт Тоқаев Үкімет мүшелері мен 
өңірлер әкімдерінің назарын ха лық ты 
алаңдатқан бірқатар өзекті мәселені 
шешу қажеттігіне ау дарды. Президент 
инфляцияны және азық-түлік тауар-
ларының бағасын тұрақтандыру, аза-
маттар дың табысын арттыру және 
адами капиталды дамыту, ақша-несие 
және салықтық-бюджет саясатын 
же тілдіру, экономиканың нақты сек -
торына қолдау көрсету, энерге ти-
калық қауіпсіздікті қамтамасыз ету, 
автожол инфрақұрылымын да мыту 
сияқты мәселелер бойынша нақты 
міндеттер жүктеді. 

Мемлекет басшысы Премьер-ми-
нистр Әлихан Смайыловтың және 
Ұлттық банк төрағасы Ғалымжан 
Пірматовтың баяндамаларын тың-
дап, Үкімет жұмысының нәтижесіне 
орташа баға берді.

Президент министрлер мен әкім-
дерге, ведомстволар мен ұлт тық 
компаниялардың басшы ла рына жұ-
мыс қарқынын барынша күшейтіп, 
жаңа әдістер мен тың идеяларды 
пайдалану қажет екенін айтты. 
Сонымен қатар оларға еліміздің 
әлеуметтік-эко номикалық дамуына 
қатысты бір қатар міндет жүктеді. 

Жиын барысында Мемлекет бас-
шысы Премьер-министрдің орын -
басары – Сауда және интеграция 
министрі Бақыт Сұлтановқа, Ауыл 
шаруашылығы министрі Ербол 
Қарашөкеевке, Экология, геология 
және табиғи ресурстар ми нистрі 
Серікқали Брекешевке сөгіс жария-
лады, сондай-ақ Цифр лық даму, 
инновациялар және аэроғарыш өнер-
кәсібі министрі Бағдат Мусинге 
ескерту жасады.

ХАЛЫҚТЫ АЛАҢДАТҚАН МӘСЕЛЕ ШЕШІМІН ТАБУЫ ТИІС

ҚЫМБАТТАМАҒАН НЕ ҚАЛДЫ?
Кейбір дүкендерде нан 130 теңгеден сатылуда

УТИЛИЗАЦИЯЛЫҚ ТӨЛЕМ: 
МЕМЛЕКЕТКЕ 
180 МЛРД ТЕҢГЕ 
ҚАЙТАРЫЛДЫ

Ал биылғы жаз қалай 
өтпек? Тағы да осы мәсе ленің 
қайталанбасына кім кепіл береді? 
Жаздың қақ ортасына келдік. Оған 
қоса соңғы кезде мамандар шілде 
айында елімізде құр ғақшылық болуы 
мүмкін деп дабыл қағуда. Керек десеңіз, 
қай облыстың ау мағында өтетіні де белгілі 
дейді синоптиктер. Оның ішінде біздің 
Сыр өңірі де бар. Мәселенің бір ұшы біздің 
аймаққа келіп тірелген соң анық-қанығын 
білуді жөн көрдік. Құрғақшылық – қоғам үшін 
толғандыратын тақырып. Бұл жайт орын алса, 
шығынымен қоса адамға да, нарыққа да кері әсер 
ететіні белгілі. Еңсенi езген қымбатшылық пен қаржы 
дағдарысына енді климаттағы қуаңшылық қосылуда. 
Жалпы біз құрғақшылықпен күресуге дайынбыз ба? Бұл 
жайында тиісті сала мамандары не дейді?

БАғАНы КІм БАҚылАйДы? 
Осы сұрақ көптің көкейінде екені рас. Біз де жауап іздеп көрдік. Облыстық 

ауыл шаруашылығы басқармасына хабарластық. Жауапты тез берді. Бірақ 
берген жауабына көңіл толмады. Әдеттегідей. Облыстық ауыл шаруашылығы 
басқармасының берген мәліметіне сүйенсек, аймақтың табиғи-климаттық 
ерекшелігіне байланысты азықтық астық біздің өңірде өндірілмейді. Ұнның 
көп бөлігі еліміздің солтүстік өңірлерінен жеткізіледі. Ал ұн бағасының шектен 
тыс өсуі бидай бағасының жоғарылауы мен техника құнының өткен жылмен 
салыстырғанда 30 пайызға қымбаттауынан туындап отыр. Дегенмен бағаны 
тұрақтандыруға байланысты тиісті шаралар қолға алынған. Мәселен, «Азық-
түлік» келісім шарт корпорациясы» ҰҚ» АҚ-ның астық ресурстары арқылы 
14317 тонна астық  бөлініп, бүгінгі күні астықтың 9971,1 тоннасы сатып алынған. 
Бұл көлемнен облысқа 3134,6 тонна ұн жеткізілді. Бүгінгі таңда облысқа ұн 
өндіруші кәсіпорын ретінде танылған жеткізушімен  «Royal» түріндегі 1-ші 
сортты бидай ұны «Байқоңыр» ӘКК» АҚ-нан  ірі 19 наубайханаға таратылып, 
облыс дүкендерінде нан 80-85 теңгеден аспайтын бағада халыққа ұсынылуда. 

Басқарма берген ақпарда нан бағасы 80-85 теңгеден. Ал халық бөлке нанды 
100 теңгеден жоғары бағада сатылып жатқанын айтуда.

Былтыр еліміздің Қызылорда, маңғыстау секілді өңірлерінде қуаңшылық 
болғанын жұрт ұмытқан жоқ. Аталған өңірлерді жұт жайлап, төрт түліктің 

қырылып қалуына ауа райының қолайсыздығы, яғни жауын-шашынның аз 
түсуі себеп болған. Өз өңірімізде шөп шүйгін шыққанымен, шілденің шіліңгір 

ыстығында егіс даласында ағын су тапшылығы туындап, кейбір шаруалар 
шығынға батқан еді. Әсіресе Аралдың ахуалы мәз емес еді. 

ТАҒЫ ҚҰРҒАҚШЫЛЫҚ БОЛА МА?

4 бетте

2 бетте

Аймақта коронавирус инфекциясының таралу 
дерегі бойынша соңғы тәулікте 51 жағдай тіркелді. 
Оның 30-ы вирус симптомдарымен анықталған.

Вирус қайта өршіді 
Covid-19:

Вирус жұқтыру дерегі бойынша 
Қызылорда қаласында – 41 адам, Қазалы 
ауданы – 1, Қармақшы – 3, Шиелі – 3, 
Жаңақорған – 2 адам тіркелген. 

Облыстық санитариялық-эпидемиоло-
гиялық бақылау департаментінің мәліметіне 
сүйенсек, инфекцияның таралуының алдын-
алуда 500 мыңнан астам қызылордалық 
вакцинаның І компонентін салдырған. ІІ 
компонентін 510 402 адам салдырса, 227661 
тұрғын ревакцинациядан өткен. 

С о ң ғ ы 
айда корона-
вирус қай та өр-
шіді. Маман дар вак-
цинация мен ревак ци нация жасатуда дұрыс 
таңдау жасау керегін айтады. Осы аптада 
12-17 жас аралы ғындағы 75 106 жасөспірім 
Пфайзер препа ратымен екпе салдырса, 2788 
жүкті және 7068 бала емізетін әйел вирусқа 
қарсы иммунитет қалыптастырған.

«Ақмешіт-ақпарат»



«ҚУАҢШылыҚ, СУ 
ТАПШылығы – Ел ҮШІН 
ДЕ, ӘлЕм БОйыНША ДА 

КҮРДЕлІ мӘСЕлЕ»

Бұл – ақпарат саласының үздігі, тәуелсіз 
сарапшы-журналист Айткүл Шалғынбаева-
ның пікірі. 

– ХХ ғасыр адам баласы үшін ғылым 
мен техниканы дамытып, өркениет 
көкжиек терін кеңейткен дәуір болса, ХХІ 
ғасырда адамдар сол ғылым мен техника 
мүмкіндіктерін Жер планетасын аздыруға 
жұмсап, тіршілік атаулыны тығырыққа 
тіреп отыр. 

Алда қуаңшылық күтіп тұр. Климаттың 
өзгеруі, еліміздің бірқатар аймақтарында 
температура + 50-ден асуы, барлық өңір-
лерде аңызақ жел, жиі соққан аптап 
ыстық құмды дауыл өсімдіктерді күйдіріп 
жіберуде. Жерасты суларының да алыстауы 
топырақтың құрғап, тұздануына әкеледі. 
Бұл – мал жайылымдары күйіп кетеді деген 
сөз. Демек егіс шықпайды, мал қырылады. 
Алла одан сақтасын. «Сақтансаң сақтайды» 
деген де тәмсілді ұмытпайық.

Табиғи орта балансын жоғалтты. Көк 
тесілді. Азон жыртылды. Күннің қызуы 
артты. Мұздақтар еруде. Жерастының да 
балансы өзгерді. Кеніш қорлары қалдықсыз 
игерілуде. Мәселен, Мұнай сарқылды. Жер-
Ананың қан тамырындай жерасты тепе-
теңдігін ұстап тұрған мұнайды сарқа соруға 
экологиялық талаптар тиым салады. Алайда 
айдаһар деп, алдына түскен көршіміз мұнай 
компанияларының 100 пайыз акцияларын 
иеленіп, бүгінде білгенін істеп отыр. 
Мұнайы алынған жер қойнауының босап 
қалған кеңістігін немен толтырады, әрине 
сумен. Ол суды мұнай компаниялары 
қайдан алып жатыр? Сол босаған кеңістікті 
толтыруға кететін судың көлемі туралы 
мағлұмат бар ма? «Байқоңыр» ғарыш 
айлағы әр ұшырылымға қажетті суды 
қайдан алады, оның көлемі қандай? Млрд-
таған тонна судың есебін кім біледі?

Ал ХХІ ғасыр табиғи су айдындары 
мен жерасты суларының тартылып, көрер 
көзге азайып бара жатқан заманда, елі-
міздің су ресурстарының потенциалын, 
оны пайдалану, оны сақтау, оны реттеу 
мәсе лелері кімнің құзырында? Әр министр -
ліктің қомында ілдалап жүрген Су коми-
теті ме? Тіпті керек болса, Су коми тетінде 
осы мәселелерді бес саусақтай біле тін, 
су проблемасы үшін күресетін маман да 
қалыптаспаған. Министрлікке судың жағ-
дайын білетін вице-министр барып еді, 
оны да көп көрді. Осынша жыл дар ішінде 
аймақтық деңгейде су маман дары мен біте 
қайнасып, тіпті Ташкеннің сушы ларымен 
сөз салғастыруға батылы жететін, көрші 
облыстың да арпа лысқан мүддесіне қарсы 
тұра алатын, аймақта жинаған тәжірибесі 
мол, көп жылдар облысымыздың су мәсе-
лелерімен айналысқан Серік Қожаниязов 
елге қай тып келді. Оған біз қуандық. Алайда 
ми нистрлікте бірқатар бастамаларды ұсы-
нып үлгірген, мән-жайды толық түсінетін, 
еліміздің су проблемаларына жетік, өз по-
зициясына табанды басшы ретінде Серік 
Салауатұлы сол жоғарыға керек еді. Өйткені 
министрлік тарихында дәл Қожаниязовтай 
еліміздің су саясаты мәселесін, трансшека-
ралық су проблемасын, суды сақтау, 
пайдалану, реттеу мәселесін кө терген бұған 
дейін не бір вице-министр, не бір комитет 
төрағасын көрме  дім. Көргендер болса, мені 
кешіріп қойыңыз. 

Осы уақытқа дейін комитеттің бар бас 
ауруы – гидроқондырғыларды жөндеу, 
каналдарды аршу, егіс науқанында Тәшкен-
ге барып, қол жайып су сұрау болды. Иә, 
ол да маңызды шаруа. Шындығында, елі-
міз бойынша тағы да сол мемлекеттік бағ-
дарламамен аршылған, жөнделген канал -
дар бар болса, бүгінгі проблема бол мас еді. 
Қуаңшылықты жеңіл өткізген болар едік.

Өзбектер суға келгенде, өз мүдделері 
үшін жан пида халық. Оған дәлел көп. 
Мәселен, САРАТС жобасының 1-ші кезеңі 
жү зеге асырылды. Ал екінші кезеңді 15 

жыл дегенде бір сілкіп, қолға алғанда, тө-
менгі ағысқа еш қатысы жоқ Өзбекстан, 
«бізбен келісілмеген жоба» деп ДЖ Банкке 
шағынып, қаражатты тоқтатып тастады. 
Сон да Комитет не министрлік, не Үкімет 
басшысы мемлекетаралық мәселеге арала-
сып, не өзбекке, не ДЖ Банкке шығып, өз 
позициясын дәлелдемеді. Өзбекстанның су 
мәселесіне Сырдың төменгі ағысының зәре-
дей де әсері жоқ екені айдан анық болса да, 
бас көтеруге мәймөңке қазақтың батылы 
бар мады. Сөйтіп, су мәселесін шешетін 
маңыз ды жобаны қорғай алмады. Міне, Кіші 
Аралды құтқаратын жобаның жайы − осы. 

Комитеттің бар қолынан келгені – 
Сыр дарияның төменгі ағысына қатысты 
жобаларға тағы да килікпесін деп, САРАТС 
жобасының атауындағы Сырдария арна-
сын реттеу деген сөзді алып тастады. 
Комитеттің бар қауқары осыған ғана 
жетті. Табиғи бассейндер тартылып, судың 
тапшылығы сезілген 4 жыл ішінде өзбекпен 
дипломатиялық мәдениетті қоя тұрып, 
ортақ суды бөлісуде уағдаласқан келісімді 
талап ету керек еді. Көршілердің бәріне 
мәймөңкелеп, жәдігөйленіп болдық. Енді 
қалыптасып отырған жағдайға байланысты 

нақты талап қою керек. Өзбекстанның 9 су 
қоймасының біреуін жапқызбасақ, жағдай 
қиын. 

Ол Сардоба су қоймасы болуы тиіс. 
Қайсыбір жылы ашкөздікпен суды шамадан 
тыс көп жинап, судың екпіні мен салмағы 
қойманы жырып жібергенін ұмытқанымыз 
жоқ. Сонда да өзекеңнің түгі кетпеді. Зардап 
шеккен қазақ ауылдары. Өзбек бірде бір су 
қоймасын бізбен келіскен жоқ. Қойманы 
салып, Сырдарияның суын ешкіммен келіс-
пей-ақ, жинап алып жатыр. Бұл бассыздыққа 
беймарал қарап отырған қазақ Үкіметі, 
трансшекаралық су мәселесінде әлі бейқам. 
Су комитеті Өзбекстанға қыдырып барып, 
қол жайып, егіске ғана қажетті суды сұрап 
алуды үлкен жұмыс бітірдік деп есептейді. 

Қуаңшылықпен күресте алдағы 20 жыл-
ға еліміздің су мәселесін кешенді қарас-
тырып, Қазақ суының саясатын нақтап, 
мықтап қолға алу қажет. Олай болмаса, 
қымбатшылық жайына қалады. Ақшаңа 
тамақ таппай, ауыз су мен аяқ суды көрші 
өзбектен долларға сатып алуымыз ғажап 
емес. Ең оптималды жол – жерасты су 
көздерін аршу деп, Үкімет тонын пішіп 
те қойған болар. (ол мәселені советтер өз 
заманында шешіп қойған, Қарақұм мен 
Қызылқұм, Сарысуда дайын скважиналар 
бар, ежелгі жайылым алқаптарын біреу 
жекешелендіріп алмаса, малдың жаны да, 
саны да сол құмдарда) Әйтсе де әр аймақта 
тіпті жер асты суының мол қоры болғанның 
өзінде, ол қор болашақ ұрпақтыкі. 

Үкімет қуаңшылыққа байланысты ең 
болмағанда алдағы 10 жылға кешенді мем-
лекеттік бағдарлама қабылдағаны жөн. 
Оның компоненттерінің ішінде басты 
приоритетте: 

1. «Байқоңыр» ғарыш айлағының жұ-
мысын уақытша тоқтату. 

2. Трансшекаралық су мәселесін басым-
дыққа шығару. 

3. Өзбек елі уағдаластықты бұзуды 
жал ғастырса, қойылған талапқа келіспесе, 
желкелейтін жолдарын бұған дейін де 
бірнеше мақаламда жазғанмын. Өзбекстан-
ның жанды жері – әуе қатынас жолы, 
теміржол, автобан. Өзбек экономикасына 

қан тамырдай қажет әлеует. Соларды 
шектеу керек. Егер өзбек Сардобаны 
жап паса, ультиматум сол. Қуаңшылық 
өзбекті айналып өтетініне өз басым сенім-
дімін. Өйткені олар суды жинап, сақтап 
отыр. Жинаған үстіне жинауды бір минут 
тоқтатпайды да. 

Ал біздер көрекөзге қауіпті ситуацияға 
кіріп тұрып, қуаңшылықпен күресті күріш 
көлемін азайтып, малға шөпті өздері қақсып 
отырған аудандарға өзара бөлісуді талап 
етіп отырмыз. Бұл күрес емес, бұл уақытша 
тығырықтан шығу. Күріш дақылының 
көлемін азайтса, жер одан сайын тұзданады, 
батпақтанады. Бұл – экология. Оны да 
ескеруіміз шарт. 

Биыл жағдай ел бойынша да, әлем 
бойынша да күрделі. Мәселені шындап 
қол ға алмаса, алдағы жылдары млн-даған 
халықтың азық-түлік проблемасы шие-
ленісе түспек. Үкімет бір жылғы қуаң-
шылыққа млрд-таған қаржы бөлуі мүмкін, 
десек те ол желге ұшатын қаржы. Өйткені 
қуаңшылықпен күреске тек кешенді мем-
лекеттік бағдарлама ғана дес бере алады. 
Ол бағдарлама шұғыл қабылдануы тиіс. 
Қуаңшылық, су тапшылығы төрткүл дү-

ниені жайлап келе жатқаны туралы әлем 
қоғамдастығы әлдеқашан дабыл қақты. 
Және бұл бір жылдық емес, – дейді Айткүл 
Шалғынбаева. 

Иә, біраз мәселенің басын қайырған 
Сырдың экологиялық ахуалын бірталай 
жылдан бері көтеріп, жазып жүрген 
әріптесіміздің пікірі өте орынды. Жалпы 
экожүйедегi ауытқудың адамзаттың 
тұрмыстық-әлеуметтiк жағ дайы на тiкелей 
әсер еткенi байқалады. Мамандар мен 
сарапшылар осының бәрiне ауа райындағы 
ауытқушылық себепкер деп пайымдап 
отыр. 

СИНОПТИКТЕР 
САҚТАНДыРАДы

Синоптиктер шілде айында еліміздің 
қай өңірлерінде құрғақшылық болатынына 
болжам жасады. 

«Қазгидромет» РМК ұсынған жауын-
шашынның стандартталған индексі болжа-
мына сәйкес жауын-шашын тапшылығы 
Қызылорда облысының басым бөлігінде 
болуы мүмкін. Сондай-ақ облыстың Қар-
мақшы, Қазалы аудандары тұсында құр-
ғақшылық болады деп болжанды. 

Ал қалған аумақтар бойынша ауа райы-
ның ылғалдану жағдайы қалыпты.

Индира Байжанова, «Казгидромед» 
РмК Қызылорда облысы бойынша 
филиалының гидрометеорология лық 
мониторинг бөлімінің бастығы: 

– Биыл «Қазгидромет» маусым айы-
ның бірінші онкүндігіне Қармақшы және 
Қазалы аудандарында дабылды ескерту 
жариялады. Оның себебі жауын-шашынның 
болмауы (5 мм-ден аспайтын), ауаның ең 
жоғары температурасы 25-30°С-тан асатын 
және ауаның ең төменгі салыстырмалы 
ылғалдылығы 35%-дан төмен болатын 

атмосфералық құрғақшылықтың болуынан. 
Қазіргі уа қытта ауыл шаруашылығы және 
жайылым өсімдіктерінің жағдайы негізінен 
жақсы және қанағаттанарлық.

 Стандартты жауын-шашын индексінің 
есебі, жауын-шашынның ықтималдығына 
сүйене отырып, шілде айында Қызылорда 
облысының басым аумағында ылғалдану 
жағдайлары жауын-шашын тапшылығымен 
күтіледі: Арал ауданында (Арал теңізі МС), 
Қазалы ауданында (Қазалы МС), Қармақшы 
ауданында (Жосалы МС), Жалағаш 
(Жалағаш АМС), Шиелі (Шиелі МС) аудан-
дары мен Қызылорда қ. (Қызылорда МС). 
Қазіргі қуаңшылық Қармақшы (Шірік-
Рабат АМС) ауданында орын алған. 

– Негізі құрғақшылық облыста жыл 
сайын қайталанып тұра ма?

 – Қызылорда облысы аумағы өте құрғақ 
және ыстық климаттық аймақта орналасқан. 
Сол себептен вегетациялық кезеңде жыл 
сайын құрғақшылық байқалады. 

– Құрғақшылықтан қалай сақтануға 
болады? Маман ретінде айтарыңыз... 

– Құрғақшылықтан аулақ болу үшін ауыл 
шаруашылығындағы өсімдік шаруашылығы 
дамыған аудандардағы топырақтағы ыл-

ғал қорын сақтауға мүмкіндік беретін 
агротехникалық тәсілдер мен топырақты 
өңдеу әдістерін қолдану қажет. Өсімдіктерді 
өсіру үшін ол дақылдардың қуаңшылыққа 
төзімді сорттарын қолдану, ал жайылымдық 
мал шаруашылығы аймағы үшін жайылым-
дарды ротациялауды (ғылыми негізделген) 
қолдану және жайылымдық шөпті сақтау, 
оларды малдың таптауынан сақтау үшін 
малды уақытылы айдау қажет, –  деп жауап 
берді маман. 

ҚұРғАҚШылыҚ ҺӘм 
ҚымБАТШылыҚ

Халқымыздың тірлігі төрт-түлікпен, 
егінмен байланысты. Соңғы жылдары мал 
азығын дайындаудың тіпті қиынға түскенін 
жұртшылық жақсы біледі. 

«Қуаңшылық деп қолдағы малдың 
санын сонша азайту, жаппай сату, сою ақыл-
дылық болмаса керек. Одан да қандай жағ-
дай болсын, төрт түлікті сақтап қалудың, 
ол үшін жем-шөп қорын нығайтудың жол-
дарын қарастырған жөн», – дейді былтырғы 
құрғақшылықтан зардап шешкен тұрғын 
Әли Іскендіров. 

– Негізі бұл мәселе облыста жылда 
қайталанып келеді. Былтыр өте қиын бол-
ғаны бәріміздің есімізде. Қаншама отба-
сының малы қырылды, жем-шөп тап пай қи-
налды. Дәл осындай проблема батыс жақта 
да кездесті. Қарап отырсақ, екі аймақтың 
да климаты қолайсыз. Бірақ солай екен деп 
қарап отырған халық жоқ. Әркім қолдан 
келгенше, кәсібін жалғастыруда, күресуде. 

Оған қоса бұл мәселеге Үкімет те мықтап 
тұрып жұмыс істесе деп ойлаймыз. Өйткені 
құрғақшылық тек біздей шаруаларға ғана 
емес, халықты да қымбатшылықпен қинап 
отырғаны анық. Себебі азық-түлік бағасы 
шарықтап барады. Енді оған еттің бағасы да 
қосылады, – деді кейіпкеріміз.

Ақмешіт АптАлығы

Қала әкімінің орынбасары 
Жанмұрат Сейілов қала аума-
ғындағы бірқатар сауда дүкен-
дерін аралап, баға тұрақты-
лығына байланысты түсіндірме 
жұмыстарын жүргізді.

– Қазіргі таңда азық-түлік 
бағасына байланысты түрлі 
ша ғымдар түсуде. Түсіндірме 
ба рысында шағын және орта 
кәсіпкерлік нысандарды ара-
лап, кәсіп иелеріне баға тұрақ-
ты лығын сақтау қажеттігі 
ай тылды. Бүгінгі күні қала тұр-
ғындарынан 13 шағым түсіп, 
тексеру нәтижесінде 4 сауда 
нүктелері бағаны негізсіз өсір-
гендігі анықталды. Елімізде 
ет, нан, картоп, өсімдік майы 
секілді халыққа қажетті өнім 
түрлері қолжетімді бағада 
болуын қадағалаймыз және соны 
жеткілікті деңгейде қамтамасыз 
етеміз. 19 түрлі әлеуметтік 
маңызы бар негізгі азық-түліктің 
бағасы әкімдік тарапынан 
тұрақты түрде бақылауға алы-
нып, күнделікті қадағаланып 
тұрады. Қалаға азық-түліктің 
басым бөлігін (ұн,  қант, макарон 
өнімдері, өсімдік майы, картоп, 
жуа, сәбіз, қырыққабат), тағы 
басқа өнімдерді кәсіпкерлер 
сырттан тасымалдап әкеліп 
сатуда. Сол себепті бағаларда 
ауытқулар бар. Дегенмен азық-
түлікпен тұрақты қамтамасыз 
етіп отырған кәсіпкерлермен 
жеке сөйлесіп, дүкендерде 

өнім бағасын негізсіз өсірмеуі 
жө нінде айтылып, әкімшілік 
жауапкершілік қаралатындығы 
жөнінде ресми ескертпе хат-
тар берілуде, – деді қала әкімі-
нің орынбасары Жанмұрат 
Жақсымұратұлы.

Біз аялдаған «Әл Фараби» 
шағын ауданындағы «Ай-мир» 
сауда дүкені орталық көшелердің 
бірінде орналасқан. Жол үсті 
болғандықтан мұнда келушілер 
қатары қалың. Сатушының 
айтуынша, күнделікті көп өтетін 
өнім түрлері нан, қант, картоп 
екен. Сонымен қатар газдалған 
сусын мен балмұздақ алушылар 
да аз емес көрінеді.

– Біз негізгі өнімдерге күн-
делікті тапсырыс бере міз. 
Әр түрлі фирмалардан ке ле-
тін   діктен бағаларында да бір-
келкілік болмайды. Дегенмен 
ха лықтың қалтасына салмақ 
салмайтындай жағдай жасауға 
ты рысып бағамыз. Түсіндірме 
жұ мыстарын елеп-ескеріп, тиісті 
дең гейде жұмыс атқарамыз деп 
есептеймін, – дейді сатушы 
Гүлшаһар Сәдуақасова.

Осы атқарылған шаралар өз 
кезегінде мүлтіксіз орындалып, 
бағаға байланысты бұқара 
базынасы билік тарапынан нә-
тижелі болады деген сенім ел 
көкейіне үміт сыйлайды. Айттым 
бітті, өтті кетті болып сөз жүзінде 
қалмаса болды. Бұл менің емес, 
елдің тілегі.

Қалалық мәдени және де-
малыс саябағында ұйымдасты-
рылған байқаудың бір ерекшелігі 
қалаға қарасты ауылдық клуб 
үйлері жанынан құрылған үйірме 
мүшелері қатысты. Сайыста бабы 
мен бағы қатар үйлескен жас 
жеткіншектер өнер көрсетті. Бір 
айға жуық жалғасқан өнер бәйгесі 
өткен аптада қорытындыланды.

– Қалалық мәдени-демалыс 
паркін де 13-30 маусым аралы-
ғында  өткен байқаудың қатысу -
шылары облыс орталығына 
жақын орналасқан елді мекен-
нің кішкентай тұрғын дары бол-
ды. Елдің рухани дүниетаны мын 
жаңғыртып, ұлттық құндылық-
тарды дәріптеуді мақсат тұтқан 
байқауды қала әкімдігі қолдап, 
ауыл өнерпаздары ережеге сай 
концерттік бағдарлама әзірлеп, 
кітап және қолөнер көрмесін 
жасады, – дейді қалалық мәде-
ниет және тілдерді дамыту бө-
лімінің басшысы Жағыпар 
Тәжмаханов. 

Байқауға төрелік жасаған 
қазылар алқасы өнер әлеміне 
қанат қаққан таланттардың 
тыр нақалды туындыларына 
жо ғары баға берді. «Бұлақ көр-
сең көзін аш» деген даналар 
дәстүріне сай ел ішінде 
елеусіз жүргендерді ел алдына 
шығарып, шығармашылығын 
таныстырды. Болашағына баян-
ды бақыт тілесті. 

Жарыс қорытындысы бойын-
ша бас жүлде Қызылжарма ауыл-

дық мәдениет үйі өнерпаздарына 
лайық деп танылды. Бірінші 
орын Тасбөгет кентіндегі 
С.Майқанова атындағы мәдениет 
үйі өнерпаздарынан құралған 
топқа берілді. Екінші орын 
Қараөзек ауылдық клуб үйінің 
атынан қатысқан талантты ба-
лаларға табысталды. Ал үздік 
үшінші орынның жүлдесін Бел-
көл кентінің клубы мен Ақсуат 
ауылдық мәдениет үйі өзара 
бөлісті. 

Сонымен қатар байқауда 
бір шама өнерпаз алғыс хаттар-
мен марпатталды. Атап айтар 
болсақ, Абай ауылдық мәдениет 
үйі, Талсуат ауылдық клуб үйі 
және Қарауылтөбе ауылдық 
клуб үйі арнайы дипломдармен 
марапатталды. Сондай-ақ Бел-
көл кенттік клубының өнер-
пазы Аянұр Нұрлан «Өнерлі 
бүлдіршін», «Ең үздік жүргізуші» 
номинациясы Талсуат ауылдық 
клубының өнерпаздары Мүтәліп 
Айжігітұлы мен Арайлым 
Шарабек, «Ең үздік тақырыптық 
қойылым» номинациясы Ақсуат 
ауылдық мәдениет үйі, «Ең үздік 
ән» номинациясын дәстүрлі бай-
қаудың құрметіне жазылған 
Айдос Байкеновтің «Ел іші – 
өнер кеніші» әні иеленді. 

Барша жүлдегерлер мен 
жеңім  паздарға қала әкімінің 
дипломдары мен алғыс хаттары 
және қаржылай сыйлықтар та-
быс  талды.                                       

Тұрар БЕКмыРЗАЕВ 

ТАҒЫ ҚҰРҒАҚШЫЛЫҚ БОЛА МА?

ТӨРТ САУДА ДҮКЕНІ 
БАҒАНЫ НЕГІЗСІЗ ӨСІРГЕН

Әлеуметтік маңызы бар 19 түрлі өнім бағасын негізсіз 
өсіруге тыйым  салынған. Әкелінген тауарға 15 проценттен 
астам үстеме қоюға болмайды. Бұл туралы «Сауда қызметін 
реттеу туралы» заңның 9 бабы 1 тармағында нақты 
мөлшерлеме бекітілген. Азық-түлік бағасын негізсіз өсірген 
кәсіп иелері анықталған жағдайда бірінші ескерту жасалып, 
қайталама болған жағдайда 30 айлық есептік көрсеткіш 
көлемінде салық салынады.  

ТАЛАПТЫҢ МІНІП ТҰЛПАРЫН

Кез келген елдің даму үдерісінде өнер өрнегі айқын 
аңғарылады. Бұл ықылым замандардан қалыптасқан дәстүр 
діңгегі. Төрткүл дүниені талантына тәнті етіп жүрген дарабоз 
дарын иелерінің басым бөлігі ауылдан шығады. Ондай 
өнерпаздардың алғашқы баспалдағы ауылдық байқаулардан 
басталады. Қалалық мәдениет және тілдерді дамыту бөлімі 
бастамашы болған «Ел іші – өнер кеніші» байқауының басты 
талабы да сол. Жас жеткіншектер өнерін дәріптеп, тасада 
жүрген таланттарды таныту.   

Басы 1-бетте

Қаламыздағы «Бизнеске ар-
налған Үкімет» ғимаратында 
«Қазақстанның үздік тауа-
ры- 2022» өңірлік көрме-бай-
қауы өтті. Оған 60-тан астам 
жергілікті тауар өндіруші қатыс-
ты. Шараны об лыстық кәсіп-
керлік және туризм басқармасы 
мен кәсіпкерлер па латасы 
ұйымдастырды. 

Көрмеге облыс әкімі 
Нұрлыбек Нәлібаев, Кәсіп-
керлер палатасы өңірлік кеңе-
сінің мүшелері, қар жы инс-
титуттарының өкілдері мен 
аймақ кәсіпкерлері, сондай-ақ 
облыс тұрғындары қатысты. 
Атап өткен жөн, ел нарығын 
жоғары, сапалы және бәсекеге 
қа білетті өніммен толықтыруға 
жәрдемдесу, кәсіпкерлердің 
отан дық өнімнің сапасын арт-
тыруға бағытталған қызметін 
жан дандыруға ынталандыру 
мақ сатында Президенттің Жар-
лығымен 2006 жылдан бастап 

елімізде жыл сайын өңірлік 
және республикалық деңгейде 
«Қазақстанның үздік тауары» 
көрме-байқауы өткізіліп келеді.

«Қазақстанның үздік тауары» 
көрме-байқауы үш номинация 
бойынша өтті. Олар: «Өндірістік 
мақсаттағы үздік тауарлар»; «Ха-
лық тұтынатын үздік тауарлар»; 
«Үздік азық-түлік тауарлары». 
Өңірлік көрме-байқаудың 9 жеңім-
пазы (әр номинацияда үш жеңім-
паздан) республикалық конкурсқа 
қатысады. 

Байқау қорытындысымен «Өн-
дірістік мақсаттағы үздік тауар-
лар» номинациясы бойынша 
це мент өнімдерін шығаратын 
«Ком пания Гежуба Шиели Це-
мент» ЖШС, мұнай өндірісіне 
арналған қондырғылар шығаратын 

«Новомет-Казахстан» ЖШС, по-
ливинилхлорид және төменгі қы-
сымды полиэтилен құбырларын 
шығаратын «Казахстанская Неф-
техимическая Компания Ке-
микал» ЖШС Қызылорда фи-

лиалы, ал «Халық тұтынатын 
үздік тауарлар» номинациясы 
бойынша ұлттық киімдер тігумен 
айналысатын жеке кәсіпкер 
«Aiman Abdi», құрғақ құрылыс 
қоспаларын шығаратын «ВЕГА-

Пром» ЖШС, жиһаз дайындайтын 
«Алис трейд Казахстан» ЖШС 
иеленсе, «Үздік азық-түлік тауар-
лары» номинациясы бойынша 
өңделген ет, сүт, көкөніс өнім-
дерін шығаратын «Аруана Агро-

лидер» ЖШС, күріш және күріш 
өнімдерін өндіретін «Асыл дән 
LTD» ЖШС, өнделген балық 
және балық өнімдерін өндіретін 
«Қарашалаң Сервистік Дайындау 
Орталығы» ЖШС ие болды.

Сондай-ақ шара аясында ба-
лалар жылына орай жеңіл өнер-
кәсіп саласындағы жергілікті 
тауар өндірушілердің, жеке кәсіп  -
кер «Aiman Abdi»-дің қазақи 
нақыштағы балаларға арнал ған 
киім үлгілерінен, жеке кәсіпкер 
Цой Светлананың бал ғындарға 
арнайы тігілген кеш кі көйлектер 
топтамасынан, «DALATEX» 
ЖШС «Мектеп фор  масы» топта-
масынан дефиле көр  сетті. Оған 
қоса отандық өнім өн  діріп, облыста 
кәсіпкерлік сала сының дамуына 
қосқан үлесі және өңірлік көрме-
байқауына қатысып, белсенділік 
танытқан кәсіпкерлер арнайы 
алғыс хатпен ма рапатталды. 

Сонымен бірге көрме-байқау-
да кәсіпкерлер бизнестің әлеумет-
тік жауапкершілігі аясында шағын 
бизнес өкілдеріне демеушілік 
көр  сету жөнінде бастама көтерді. 
Осы лайша сараптамалық топтың 
ұсы нысымен көрме-байқауға 
жо  ғары дайындықпен келген 9 
кәсіп кер арнайы сыйлықтарға ие 
болды.

Ақтолқын НұРлыБАй
Суретті түсірген 

Нұрболат НұРЖАУБАй

ҮЗДІК КӘСІПКЕРЛЕР АНЫҚТАЛДЫ

Қазіргі таңда қай елде де экономикалық ахуал мәз емес. 
Әйткенмен жергілікті кәсіпкерлер қол қусырып отырған 
жоқ. мүмкіндігінше әр кәсіп иесі өз ісін дөңгелентіп келеді. 
Біз бұл көріністі кәсіпкерлер арасында өткен көрмеден 
байқадық.

Тілші түйіні: Шілденің шіліңгір ыстығында арық-атызбен шаруаға жетем 
дегенше су буға айналатыны белгілі. Бұл ретте су үнемдеу технологиясын қолданып 
отырған шаруа қолда бар суды тиімді жұмсайтыны анық. Түптеп келгенде Алладан 
жауын тілеп, тасаттық беру арқылы құрғақшылықтан құтылуды ойлап қол қусырып 
отырғаннан гөрі нақты бір іс-әрекетке көшетін кез келді.  

Ақтолқын НұРлыБАй

Ақмешіт АптАлығы

РУхАНИяТ 
БАСТАУы

Тасбөгет поселкесі құрылмай тұрып, бұл 
аумақ Сырдария ауданы болғаны белгілі. 
Сондықтан мұндағы руханияттың өзегі әрі-
ден бастау алған деуге негіз бар. Ауданда 
1926 жылдан клуб үйлері қызмет көрсеткен. 
Уақыт өткен сайын мәдени сала өркен жайып, 
кітапхана, клуб үйі, қызыл мүйіс деп аталатын 
мәдени орындар пайда бола бастайды. Көр-
кемөнерпаздар үйірмесі жұмыс істейді. Бұл 
ретте мектеп оқушылары белсенді болып, 
көркемөнерпаздар ұжымы қалыптасады. 
Оларды халық ерекше ықыласпен қабылдап, 
танымалдылық артқан.

Ауданның аталған саладағы дамуы соғыс 
жылдарынан кейін жанданды. Мәселен, 
1945-1955 жылдар аралығында онда 9 ауыл 
клубы, 14 кітапхана, 1 қызыл отау, 30-дан 
астам үйірме болған. Осылайша жыл өткен 
сайын жұртшылық рухани толысып, мәдени 
сұраныс артты. Әсіресе көркемөнерпаздар 
жұмысы жетіле түсті. 1955-1965 жылдары 
ауданда 40 көркемөнерпаздар ұжымы, 1 
«халық театры» болды. Театрда О.Әбді-
момынов, Ы.Рахманқұлов, Б.Қуанышев, 
З.Арынова сынды өнерпаздар шынайы 
өнерімен көпшілікке танылды. Халық 
арасында таланттардың топ жаруына сол 
тұста аудандық мәдениет бөлімін басқарған 
Т.Жұмандықов, Б.Шілманов сынды 
азаматтар үлес қосты. Ең алғаш  ауданға 
толық жабдықталған жылжымалы клубты 
әкелген де солар болатын. Сол тұста клуб 
сахнасында «Еңлік-Кебек», «Салпекеңнің 
саудасы», «Беу, қыздар-ай», спектакльдері 
қойылды. 

Кейін Сырдария ауданы мен Тереңөзек 
кенті біріктіріліп, аудан орталығы Терең-
өзек кентіне ауысты. Бұл 1967 жыл-
дың шамасы болатын. Мәдениет пен 
руханияттың өзегі ретінде мәдениет үйі, 
орталық кітапхана, кинотеатр салынды. 
1967-1990 жылдар аралығында ондағы 
елдімекендерде 16 клуб, 27 кітапхана, 11 
жыл жымалы автоклуб, 1 халық театры, 40 
көркемөнерпаздар үйірмесі тұрақты жұмыс 
істеді. Аудандық кітапханадағы кітап қоры 
300984 данаға жетті. Оқырман саны да күн 
санап артты. Жаңадан мәдениет үйі, 420 
орындық клуб бой көтерді. Мұның бәрі 
халықтың сұранысына сай мәдени-рухани 
дамуы үшін жасалды. 

Осы жылдар ішінде клубтың, мәдениет 
үйінің қызметін жандандыруда 80-нен аса 
қызметкер еңбек етті. «Халық театры» атағын 
қорғау үшін көркемөнерпаздар ұжымы 
талмай жұмыс жасады. 1975 жылы алғаш 
рет бұл атақты ауданға қарасты М.Шоқай 
ауылы қорғады. Аудандық, облыстық, 
республикалық деңгейдегі байқауларда 
68 өнерпаз лауреат атанып, ауданның 
мәдениет саласын бір серпілтті. С.Өтеуов, 
Қ.Өзденбаева, Қ.Мананбаев республикалық, 
одақтық фестивальда, айтыс, жыраулық өнер 
сайыстарында аудан абыройын асқақтатты. 
Сонымен бірге тәуелсіздік жылдарында 
С.Жүнісовтың «Сұлутөбем», «Оралшы қайта 
көктемім», С.Шынтеміровтың «Мұстафа 
Шоқай», М.Әміреевтің «Сырдария вальсі», 
Б.Өтепбаевтың «Атамекен ордасы» атты 
әндері жарыққа шығып, қалың көпшілікке жол 
тартты.

ТАСБӨгЕТТІК 
ТАлАНТТАР

Сыр елі – талай ақын, жырау, әнші, күйші, 
жазушыларды түлеткен өңір. Солардың 
біршамасы бұрынғы Сырдария ауданы, 
қазіргі Тасбөгет кентінің тумалары. Оның 
ішінде белгілі әдебиетші-ғалым М.Қаратаев, 
ақын Қ.Баймағамбетов, жырау Р.Мәзқожаев, 
айтыскер Х.Айжанқызы, М.Қыраубаев, 
Б.Нұрымбетов, халық әртісі С.Майқанова, 

Ш.Әбдібаев, О.Әбдімомынов, Ғ.Әбдінабиева, 
термеші Ә.Еңкебаев, Ұ.Байбосынова кино-
режиссер С.Қожықов, драматург ақын 
И.Оразбаев, М.Әміреев, Ә.Рақымбекұлы, 
И.Иса, Қ.Есімсейітова, жазушы С.Балғабаев, 
С.Алдабергенов, Ш.Рахметбеков сынды 
таланттар ауданның рухани діңгегін 
нығайтуда зор үлес қосты. 1985 жылы 
А.Өтеповтың жетекшілігімен «Сырлы 
саз» ансамблі бүкілодақтық фестивальде 
лауреат атанды. Үш жылдан соң ансамбльге 
«Халықтық ансамбль» атағы берілді. Ал 
жоғары кәсіби шеберлігі үшін А.Өтепов «Ең 
үздік дирижер» номинациясымен жоғары 
бағаланды. 

КИНОТЕАТР 
1967 жылы Сырдария аудандық кино-

жүйесі құрылды. Оған Б.Аханов 1971 
жылға дейін басшы болса, 1996 жылға 
дейін бірнеше маман директорлық қыз-
мет атқарады. Аудандық кинотеатр 
мекемесінде 12 киноқондырғы болды. 
Оның үшеуі жылжымалы киноқондырғы 
болатын. Жылжымалы қондырғымен ауыл-
аймақты аралап, тұрғындардың кино көру 

мәдениеті осылай қалыптасқан еді. Ал 
Тасбөгет кентінде 1987 жылы 420 орындық 
«Сырдария» кинотеатры мен 300 адамға 
арналған «Мирас» жазғы маусымдық 
кино театр пайдалануға берілді. Аталған 
кинотеатрлардың салынуы сол уақытта 
мәдениет саласына тың серпіліс әкеліп, 
жаңаша бағытпен есте қалды. 

С.мАйҚАНОВА 
АТыНДАғы 

мӘДЕНИЕТ ҮйІ
1997 жылдан бастап Тасбөгет қалаға 

қарасты кент ретінде өз еншісін алды. Бұған 
дейін кенттегі бой көтерген 220 орындық 
мәдениет үйі руханияттың негізгі  діңгегіне 
айналған. 1996 жылы аталған мәдениет 
үйіне КСРО және ҚазКСР халық әртісі 
С.Майқанованың атын беру туралы шешім 
шықты. 

Тәуелсіздік жылдары Тасбөгет кенті 
мәдени тұрғыда өз алдына бөлек дами бас-
тады. Мәдениет ошағымен бірге «Мереке» 
вокалды-аспапты, «Бастаңғы» әжелер 

ансамблі дүниеге келді.  Сонымен қатар 
«Мереке-думан» әзіл-сықақ театры жұмыс 
істеді. Аталған ойын-сауық отауы облысқа 
танымал ұжым болғанын айта кеткен жөн. 

Сахна шеберінің атына берілген бұл мекеме 
бүгінде кенттің негізгі руханият ошағына 
айналған. Бабалар мұрасын насихаттап, 

өскелең ұрпаққа дәріптеуде бұл мәдениет 
ошағының орны айрықша. Елге 30 жылдан 
аса уақыт қызмет көрсетіп отырған мекеменің 
тіршілігі бір сәтке де тоқтаған емес. Мұнда 
кент жастары мен оқушыларына арналған түрлі 
үйірмелер, кітапхана, сондай-ақ «Бастаңғы» 
әжелер ансамблі бар. 

Қазір мұндағы 8 үйірмеге 111 адам 
қатысады. Олардың барлығы дерлік өз 
талантын баптап, бәйгеде оза шапқан дарын-
дар. Атап айтсақ, республикалық «Әдемі-
ау», «Әрқашан күн сөнбесін» байқауында 
«Дарын» үйірмесінің оқушылары А.Мұсаева, 
Ж.Қалмағанбет, Е.Сармырзаев, Д.Ахылбек, 
А.Тілепбай, С.Құрал, Д.Кәрім жүлделі орын 
иемденген. Одан бөлек Түркия елінде өткен 
халықаралық балалар ойындары мен билері 
фестивалінде көркемсөз оқудан «Шабыт» 
үйірмесінің қатысушысы Ержігіт Сармырзаев 
І-орынды иеленіп, Батуми қаласында өтетін 
«Золотая волна» халықаралық конкурсына 
жолдама алған. Бұдан өзге де облыстық 

республикалық түрлі бағыттағы байқауларда 
үйірме қатысушылары шашасына шаң 
жұқтырмай тек жүлделі орындардан бой 
көрсетіп жүр. Мұның барлығы мәдениет 
үйінде еңбек ететін қызметкерлердің ерен 
еңбегінің жемісі. 

Кенттің тыныс-тіршілігімен бірге 
мәдениет үйінің де жұмысы біте қайнасқан. 
Қай кезде болсын тұрғындарға көтеріңкі 
көңіл-күй сыйлауда түрлі шараларға 
мұрындық болған руханият ошағы жаз 
айында да оқушылардың уақытын тиімді 
өткізуіне үлес қосуда. Кеш кілік уақыт кенттің 

орталық алаңында «Талант тұнған Тасбөгет» 
атты концерттік бағдарламасын ұсынады. 
Онда үйірме өнерпаздары көпшілікке өнер 
көрсетеді.

Бүгінде Толқын Болатқызы басшылық 
жасайтын мәдениет мекемесінде 23 қыз-
меткер еңбек етуде.

«мЕРЕКЕ» 
ВОКАлДы-АСПАПТы 

АНСАмБлІ
Іргесі кенттегі мәдениет үйімен қатар 

қаланған бұл ансамбль уақытында көп көңі-
лінен шығып, кең танымалдылыққа ие 
болған еді. Дәуірінде дүбірлеген ансамбльдің 
көркемдік жетекшісі өңірге белгілі сазгер 
С.Ұлықпан болды. «Мереке» вокалды-ас-
папты ансамблі десе елең етер көрермен әлі 
де бар. Осыдан үш жыл бұрын ансамбль 
өзінің 30 жылдық мерейтойын атап өтті. 
Жастық шағының куәсіндей болған ансамбль 
орындаушыларының айтқан әндері ел жадында 
жақсы сақталған. Иә, бұл ансамбльдің 
Тасбөгеттің мәдени тарихында ойып алар 
орны бар. 

«БАСТАҢғы» ӘЖЕлЕР 
АНСАмБлІ

Өнегелі өнерді бойға сіңіріп, отбасы мен 
қоғамдық жұмысты қатар алып жүрген бұл 
әжелер ансамблінің тарихы 1989 жылдан 
бастау алады. Жаңа мәдениет үйі ашылғанда 
оған дем беріп, жаңаша бағытта қадам 
басқан ансамбльдің негізгі мақсаты – отбасы 
құндылығын дәріптеу. Ата-баба дәстүрін 
келер ұрпаққа жеткізіп, бойына сіңіру. Бұл 
тұрғыда «Бастаңғы» әжелер тобының атқарған 
жұмысын жоғары бағалауға болады. Қала 

бойынша белсенді, қайсыбір шара болсын оқ 
бойы оза шығып, өнегелі ісімен ел құрметіне 
бөленген. Отыз жылдық орны бар ансамбльдің 
құрамы қанша өзгерсе де, сегіз қырлы бір 
сырлы жандармен қайта толықты. 

Ондағы әжелердің бірі қолөнерші, бірі 
ақын, бірі кәсіпкер. Иә, ансамбль құрамында 
11 батыр ананың ең жасы алпыстан асса, үлкені 
сексеннің сеңгірінде. Көрермен көзайымына 
айналған олардың репертуары халық әндерінен 
құралған. Тіпті халық әнінің ескі нұсқалары 
да бар. Әнді нақышына келтіре орындап, 
өнерлерін көпшілікке паш етіп жүрген өнер 
ұжымы түрлі байқаулардың жүлдегері. Өңірде 
ауыл-аймақты аралап, гастрольдік сапарға 
шығатын, мәдениет үйімен бірге бүгінгі күнге 
дейін біте қайнасып келе жатқан бірден-бір 
ұжым ретінде «Бастаңғы» әжелер ансамблін 
айтуға болады. 

«СыРДАРИя» гАЗЕТІ 
Бұл газеттің шығу тарихына үңілсек, 

1938 жылы Қызылорда облысының құ-
рылуы негізінде Сыр бойынан шығатын 
«Ленин туы» газетінің атауы «Ленин 
жолы» болып өзгертіліп, ескі атау жаңадан 
ұйымдастырылған Сырдария ауданынан 
шығатын газетке берілген екен.  Осылайша 
Сырдария аудандық «Ленин туы» газеті 1938 
жылдың мамыр айында алғашқы нөмірін 
жарыққа шығарады. Бұдан кейін газет атауы 
«Коммунизм таңы» деп өзгертіліп, кейін 
Сырдария мен Тереңөзек ауданы бірігуіне 
байланысты «Сырдария» атауымен Тереңөзек 
кентінен басып шығарылған. Алайда арада 
4 жыл өткен соң бұрынғы екі аудан қайта 
бөлініп, «Сырдария» газеті сол тұстағы аудан 
орталығы Тасбөгет кентінен шыға бастайды. 
Бұл 1967 жылдың шілде айы болатын. 
Сол кезден бастап, аудандық «Сырдария» 
газеті аудан орталығы Тасбөгеттен шыға 
бастайды. Алғашқы санда облыстық баспасөз 
басқармасының, «Ленин жолы» газеті ұжы-
мының т.б құттықтаулар жарияланған. 

Сол тұста газет редакторлығына С.Есма-
ханов тағайындалған. Алғашқыда маман 
тапшылығы, баспахананың болмауы газет 
шығаруға қиындық тудырған. Оқырман тар-
ту, газет тарату ісінде де біршама мәселе 
туындаған. Десе де облыстық баспаханадан 
басып шығару үшін күн-түн демей еңбек 
еткен қызметкерлердің еңбегі ерекше аталады. 
Әуелгі кездегі бұл қиындықтар артта қалып, 
газет шығару ісі бірте-бірте қалыпқа келе 
бастайды.

Бастапқы уақытта газеттегі мақалалар 
мал шылардың, егіншілердің жұмысындағы 
кемшіліктер туралы кеңінен қозғайтын 
«Халықтық бақылау» беті, сонымен бірге 
«Тәрбие», «Пайдалы кеңес» айдарымен 
оқырманға жол тартқан. Тіпті еңбекші жас-
тардың үйлену тойынан арнайы репортаж 
берілетін «Баянды бақыт, жас отау» айдары 
да тұрақты жүргізіліпті. Жыл көлемінде осы 
бағытта қалам тербеген газет ұжымы, 1968 
жылдан бастап автор тартып, ауыл тілшілерін 
жасақтаған. Осылайша еңбекшілерді наси-
хаттаған аудандық басылым жұмысы өзіндік 
қиындығымен қатар қызықты, жемісті де, 
жеңісті нәтиже көрсетті. 

Аудандық газетті әр жылда түрлі тақы-
рыпты қамтып, сол тұстағы қоғамның өзекті 
мәселесін көтере білді. Еңбекшілердің арыз-
шағымын тыңдап, оның шешім табуына 
ықпал етті. Әр тұста басшылық жасаған 
редакторлар газетке жаңа леп беріп, 
өзіндік қолтаңбасын қалдырды. 1988 жылы 
газеттің 50 жылдығы тойланып, алғашқыда 
70 данамен шыққан басылымның тиражы 
4500-ге жеткені айтылады. Бұдан соң 
ауданның қоғамдық-саяси, экономикалық, 
мәдени өмірінен ақпарат берген газет 1997 
жылға дейін 9 жыл жарыққа шықты. Сол 
жылы Сырдария ауданының таратылуына 
байланысты «Сырдария» аудандық газеті 
жұмысын тоқтатты.

ТАРИХЫ ТЕРЕҢ 
МӘДЕНИЕТ МЕКЕНІ

РУХАНИЯТ
Қала іргесінде орналасқан Тасбөгет кенті сонау 1948 жылы алып құрылыстың 

басталуы негізінде бой көтерген еді. Сырдария өзенінің су тоспасын салу үшін 
шақырылған мамандар сол аумаққа қоныс теуіп жаңа ауданның негізі қаланған. 

Содан бері 70 жылдан астам уақыт өтіп, тарихы терең тамыр жайған кенттің өзіндік 
мәртебесі, мәдениеті қалыптасқан. 

Кент бастапқыда жан-жақтан тартылған құрылысшыларды орналастыру үшін 
ежелгі Қатынкөл мен Тасарық ауылының орнына салынған. Құрылыстың қарқын 
алуы, мамандардың күн санап артуы солай жаңа ауданның бой көтеруіне түрткі болды. 
Су бөгеті тоғыз жыл көлемінде салынды. Оған дейін мұнда құрылысшы отбасының 
балалары үшін мектеп, сондай-ақ мамандар даярлайтын оқу орны ашылды. Ал 
су бөгеті 1956 жылы ел игілігіне беріліп, Тасбөгет поселкесі Сырдария ауданының 
орталығы болды.  

Р.S: Тарихы тереңге тартқан Тасбөгеттің руханият жолы осындай. Біз енді Қызылорда 
қаласына қарасты әрбір елді мекеннің руханият жолын зерделейтін боламыз. Мәдениеттің 
негізі ауылда дейтін болсақ, онда біздің тілшілер қалың оқырманды ауыл мәдениетінен 
хабардар етеді.

Айдана СЕйІл

Ақмешіт АптАлығы

НАНДы 
НЕгЕ ЖАППАйСыЗ?

Байқаймыз дүкендерде бөлке нанға сұ-
раныс жоғары. Осындайда «әйелдер нанды 
қолдан пісірмей ме?» деген сауал туындайды.   
Өз қолымен нанды пісіріп жесе әрі тойымды 
әрі ақшаны аз жұмсайды ғой. Есептеп көрдік, 
шамамен шағын отбасы бір айда 25 келілік 
1-сортты ұнды тұтынады дейік. Ұнның 
орташа бағасы – 6500 теңге. Ал күніне сол 
отбасы 4 бөлке нан сатып алса, күніне 400 
теңге, сонда айына 12000 теңге жұмсалады. 
Демек, нанды қолдан жапқан тиімді. Қаланың 
әйелдері ғана емес, бүгінде ауыл келіндері 
де нан жабудан қашады. Күнде жұмыстан 
қайтқанда дүкеннен нан алып жатқанын 
көремін. Ұялмай сұраймын. «Нанды неге 
үйден пісірмейсіздер?» Бәрінің жауабы бір. 
«Үй ысып кетеді. Нанды ешкім жемейді». 
Меніңше жәй сылтау секілді. Әйтпесе ыстық 
таба нанға не жетсін. Бірақ дүкенге барсаңыз, 
нан мен тоқаштың түр-түрін кездестіресіз. 
Дүкендегі бөлке нанның сапасына да кейде 
көңіл толмайды. Тіпті бөлке нанның қиқымы 
көп шашылады. Кейде «нанның қадіріне жете 
алмағаннан қымбатшылық болып жатыр 
ма екен?» деген ой келеді. Ал дүкендегі 

нанды сатып алушылар тығыздығы мен 
тойымдылығы жөнінде түрлі пікір айтады. 

– Таба нанның орны бөлек. Өз қолыңмен 
әзірлеген соң тойымды әрі сіңімді болады. 
Келіндер дүкеннен бөлке нан сатып әкеледі. 
Кейде нанның арасы шикі, іші түйдек-түйдек 
болып жүретіні жасырын емес. Бөлке нанды 
турағанда қиқымы да көп түседі. Ал тандыр 
нан бір күн тұрса тастай болып қатып қалады. 
Бөлке нан тез ашып кетеді. Сосын оны тастай-
ды. Обал, ысырап дегенді ұмыттық. Одан сол 
нанды керегінше жауып жесе тиімді ғой, – 
дейді Бесарық ауылының тұрғыны Үміткүл 
Сыздықбаева. 

«15-20 теңге. Сондағы нанның қымтаттауы 
осы ғана ғой» деуіңіз мүмкін. Бірақ бұл баға 
көпбалалы және жағдайы төмен отбасылар 
үшін қиын. Мәселен, алты баласы бар үйлер 
нан жапқанның өзінде 4 таба нан жейді. Ал 
сатып алса шақ келмесе анық. Сонда айына 
1-сорттық ұнның бір қабын жаратып отыр. Ал 
сатып алса, екі есеге түседі.

– Нан бағасы 50-60 теңге болған кездерді 
сағындық қой. Қазіргі баға қалтаға әжептеуір 

салмақ салады. Ауылда бөлке нан 110 теңге. 
Күннен күнге қымбаттап жатыр. Қарапайым 
халықтың жағдайына кері әсер етуде. Бұл 
бағаны төмендетудің жолы жоқ па? – дейді 
Гүлнәр Ермағанбетова есімді көпбалалы ана. 

БӨлКЕ НАННыҢ 
САлмАғы ҚАНША?

Біз күнде алып жүрген бөлке нанның сал-
мағы қанша?  Талапқа сай ма?  Бізді осы сұ-
рақта қызықтырды.  Ақмарал Алибаеваның 
нау  байхана ісімен  айналысқанына бір жылдан 
аса уақыт өтіпті. Бөлке нанға сұраныс жоғары 
дейді.  

– Нанның сапасын бақылауда ұстаймыз. 
Себебі сапа нашар болса сұраныс азаюы 
мүмкін. Халықтың қалтасын да ойлау қажет. 

Негізі стандарт бойынша бір бөлке нанның 
салмағы 500 грамм болуы қажет. Дегенмен осы 
уақытта ұнның қымбат келуіне байланысты 
450 грамм болып тұр. Біз де жұмысшылардың 
айлығын басқа да қосымша шығындарды өтеу 
керекпіз. Бөлке нан әлеуметтік дүкендерге 
55 теңгеден, жеке дүкендерге 75 теңгеден 
беріледі. Күніне 2500 бөлке нан пісіреміз. 
Тапсырыс көп келеді. Алайда менің техни-
калық жабдықтарым сәйкес келмей тұр. Ал-
дағы уақытта күніне сұранысқа сай 5000 бөлке 
нан пісіруді жоспарлап отырмын, – дейді 
наубайханашы Ақмарал Алибаева. 

Қарап отырсақ салмағы да аз бөлке нан 
халықты шығынға ұшыратып отыр екен. Ақи-
қатына келгенде «нан қымбат» дегеннен гөрі, 
нанды өзі жауып ақшаны үнемдеу жағында 
үйренген дұрыс секілді.

Украина билігі Ресейдің Винницаға жасаған 
зымы рандық шабуылы салдарынан 22 адам қаза 
тапқанын хабарлады. Олардың арасында балалар 
да бар. Көз жұмғандар саны әлі де көбейіп келеді. 
Әзірге 30-дан астам адам із-түзсіз жоғалғаны мәлім 
болған. Бұл туралы ВВС арнасында «Винница 
орталығына шабуыл: қаза тапқан 22 адам ішінде 
балалар бар, оннан астам адам жаралы» атты 
ақпарат жариялады.

Винница орталығына жасалған зымыран шабуы-
лынан кемінде 22 адам, оның ішінде үш бала қаза 
тапқан. Бұл туралы Украина президенті кеңсесі 
басшысының орынбасары Кирилл Тимошенко ха-
барлады. Жараланғандар мен зардап шеккендер саны 
әзірге 90-ға жуық екені белгілі болды.

Зымыран соққысы жергілікті уақыт бойынша 
10:45-те жасалған. Алдын ала мәлімет бойынша, үш 
зымыран кеңсе ғимаратына, офицерлер үйіне, тұрғын 
үйлер мен «Юбилейный» сауда үйі жанындағы 
автотұраққа түскен.

«Бомбаланған жерде өрт шығып, тілсіз жау көлік 
тұрағына дейін жайылған. Қазір онда 50-ге жуық көлік 
жанып жатыр. Құтқарушылар өртті сөндіруге кірісті», 
– делінген қалалық кеңес хабарламасында.

Украина әскери-әуе күштері қолбасшылығының 
өкілі Юрий Игнаттың айтуынша, Винницаға шабуыл 
«Калибр» қанатты зымырандарымен жасалған. Оның 
айтуынша, зымырандар Қара теңізден сүңгуір қайық 
арқылы ұшырылған. Екі зымыранды Украина әуе 
қорғаныс күштері атып түсірген.

Президент Зеленский Винницаны атқылауды ашық 
террорлық акт деп атады.

«Ресей күн сайын бейбіт тұрғындарды қырып 
жатыр, украиндық балаларды өлтіруде, азаматтық 
нысандарға зымыран жіберуде. Әскерилер жоқ жерге 
шабуыл жасауда. Бұл ашық террорлық акт емей 
немене? Ресей – адам өлтіруші ел. Террористік ел», 
– деп жазды Украина президенті өзінің телеграмдағы 
ресми арнасында.

Ресей билігі мен қарулы күштерінің өкілі азаматтық 
нысандарға шабуыл жасады деген айыптауларды 
жоққа шығарып, мұндай соққылардың нысанасы 
әскери инфрақұрылым болып табылатынын мәлімдеді. 
Ал Украинаның мемлекеттік төтенше жағдайлар 
қызметі Винницадағы қираудың фотосуреттерін әлі де 
жариялауда.

Винницадағы ВВС қызметінің штаттан тыс тілшісі 
қаланың орталық бөлігіндегі зымырандық шабуыл 
кезінде алаңда көп адам болғанын және олардың 
ешқайсысы әуе шабуылының сигналына қарамастан 
тығылмағанын хабарлады.

Оның айтуынша, соғыс қимылдары жүріп жатқан 
басқа аймақтардағы украиндықтар Винницаны 
«қауіпсіз қала» ретінде таңдайды екен. Ресейлік зымы-
рандар ұшып келген көше үлкен жол айрығында 
орналасқан, Бұл жерден одан қаланың кез келген 
жеріне жетуге болады. Мұнда адамдар көлік күтіп, 
кофе ішіп немесе өз істерімен айналысады екен.

Алаңда орналасқан орталық кеңседе емхана, 
дәмхана, киім тігу цехы, балалардың шығармашылығы 
мен бос уақытын өткізуге арналған үйірме орталығы 
болған. Сол үшін де ол жерде адам үнемі көп 
шоғырланады.

Тілшінің айтуынша, жарылыс болған алғашқы 
сәтте адамдар жан-жаққа қашқан. Одан бөлек көп 
адам жарылыс кесірінен шағылған әйнек ұшқынынан 
зардап шеккен. Жарылыс болған жерде такси тұрағы 
бар.  Журналистің айтуынша, қаза тапқандардың 
едәуір бөлігі де такси жүргізушілері. Бір такси жүр-
гізушісі жарылыс болардан бірер минут бұрын досы 
телефон соғып, шақырып алғандықтан аман қалғанын 
мәлімдеді. 

Полицияның мәліметінше, ішінде дәрігерлер де, 
нау қастар да болуы мүмкін жеке клиника толығымен 
өртеніп кеткен. Алайда бұл ақпарат әлі ресми 
расталған жоқ.

Түпнұсқадан аударып, шолу жасаған 
Аслан НұРАЗғАлИ

Әбігер

Әлем

ВИННИЦА: 
22 АДАм ҚАЗА ТАПТы

ҚЫМБАТТАМАҒАН НЕ ҚАЛДЫ?
Кейбір дүкендерде нан 130 теңгеден сатылуда

Мемлекет басшысының тапсырмасына сәйкес, Қазақстанда 
кәдеге жарату төлемдерін жинайтын мемлекеттік оператор құрылды. 
Бұл туралы Үкімет отырысында ҚР Экология, геология және табиғи 
ресурстар министрі Серікқали Брекешев мәлімдеді.

– Кәдеге жарату төлемдеріне қатысты Мемлекет басшысы 
берген тапсырмаларын орындау үшін келесідей жұмыстар жүзеге 
асырылады. «Оператор РОП» ЖШС ҚР Экология кодексінің 
387-бабына сәйкес 2015 жылғы 30 желтоқсандағы ҚР Үкіметінің 
қаулысымен құрылды. 2016 жылдан бүгінгі күнге дейінгі кезеңде 
кәдеге жарату төлемі түрінде түскен қаражат көлемі 691,9 млрд 
теңгені құрады. Алынған қаражат ҚР қолданыстағы заңнамасына 
сәйкес жұмсалды. Атап айтқанда, отандық автокөлік өндірушілерге 
338,9 млрд теңге мөлшерінде кәдеге жарату түріндегі бұрын 
төлеген қаражаттары қайтарылды. Экологиялық мәселелерді 
шешуге 102 млрд, салықтарға 49,1 млрд теңге жұмсалды. Бүгінгі 
таңда қаражат қалдығы екінші деңгейлі банктерде 220,6 млрд 
теңгені құрайды, – деді ол.

Соңғы деректерге сүйенсек, утилизациялық алымды ескі 
тариф бойынша төлеген азаматтарға 250 млн теңгеден аса ақша 
қайтарылды. «Жасыл даму» өкілдерінің айтуына қарай, 14 мамырдан 
бастап оператор ескі тариф бойынша төлем жасаған тұрғындардың 
ақшасын қайта есептеп, қалған соманы қайтарып берген. КСМ Бұған 
дейін азаматтар ел шекарасынан өткен көліктер үшін мамырдың 
ортасына дейін ескі тарифпен төлем жасауға шағымданған. Кейін 
«Жасыл даму» операторы утилизациялық алымға артық ақша 
төлеген адамдардың қаржысын қайта есептеп берді. Тариф 14 
мамырдан бастап төмендеген. Ол көлік қозғалтқышының көлеміне 
қарай есептеледі.  

Ал сыбайлас жемқорлыққа қарсы іс-қимыл агенттігі Экология 
министрлігі мен «ӨКМ Операторының» лауазымды тұлғалары 180 
млрд теңгені жымқырмақ болғанын мәлім етті. «Оператор РОП 
бойынша 180 млрд теңгеден астам қаржының ұрлануының алдын 
алып, мемлекетке толық қайтарылып, әлеуметтік мақсатта жұмсалып 
жатыр» – деді Сыбайлас жемқорлыққа қарсы іс-қимыл агенттігінің 
төрағасы Олжас Бектенов. 

Утилизациялық алым көлік бағасына әсер ете ме? Осы сұрақ 
көптің көкейінде болғаны рас. Индустрия және инфрақұрылымдық 
даму министрі Қайырбек Өскенбаев утилизациялық алымның 
өзгеруі автокөлік бағасына айтарлықтай әсер етпейтінін айтты. 

 – Расында, кәдеге жарату алымдарын шегерсе автокөлік бағасы 
төмендейтін шығар дегенді естіп жүрміз. Енді статистикаға зер 
салсақ, елімізден шыққан автокөліктерге ешқандай утилизациялық 
алым төленбейтіні мәлім.  Өткен жылы 105 043 жеңіл автокөлік 
тіркелсе, 64 пайызы отандық өнім болғандықтан утилизациялық 
алым төленбеді.  Трактордың 89 пайызы, комбайндардың 88 пайызы, 
автобустардың 74 пайызы өз еліміздікі екені рас. Осыған қарап-ақ 
бәрін бағамдауға болады. Дұрысы, баға өзгермейді,  – деді министр. 

Айтолқын АйТЖАНОВА

Ең қиыны да сол, көпқабатты 
үй тұрғындары кімге барып мұңын 
айтарын білмейді. Ай сайын есік 
қағып, төлем жинайтын ПИК кас-
сирлеріне мәселе айтқанмен қайран 
жоқ. ПИК төрағасын орнынан 
табу да мұң, табыла қалған күнде 
де оның да көмектесер мүмкіндігі 
жоқ. Тұрғындар түсінігінде ПИК 
мамандары жылу маусымында 
жылу ды қосқанша және көктемде 
жылуды ажырату қызметінен 
әріге аса алмай қалған секілді. 
Расында, ПИК-те көкпқабатты 
үйдің «жыртығын жамар» дәрмен 
жоқ. Сол себепті де ПИК-тен 
елдің үмітін үзгені қашааа-аан. 
Белсенді тұрғындар өз беттерінше 
ақша жинап, ортақ подъезді әктеп, 
сырлап, тіпті пысықтары есік-те-
резеге дейін жаңалап, тазалықшы 
ұстап, тап-тұйнақтай отырады. Әри-
не, тұрғынның бәрі бірдей емес, 
енді бірі немқұрайлы, енді бірі тиын 
санайды дегендей, түрлі сылтаумен 
күтімсіз үйлер тозып барады. Бір 
сөзбен айтқанда, ПИК-тің атына арыз 
айтушы тұрғындардың көптігінен, 
бүгінде көкпқабатты үйлердің 
жайын дұрыстауға, күтіп ұстауға 
келгенде ПИК-тің пәрменсіз екеніне 
билік басындағылардың да көзі 
жеткендей. Сонымен ұзын сөздің 
қысқасы, енді ПИК-тің орнына МИБ 
болады. Пәрменсіз ПИК келмеске 
кетіп, МИБ келгенде не өзгереді? 

МИБ-тің мақсаты қандай? МИБ-
тің ПИК-тен айырмасы қайсы? Бұл 
қоғамдағы көкейкесті сұрақтар екені 
даусыз.

мИБ деген не?
Шынында, МИБ деген не? Көп-

қабатты үй тұрғындарының үміт 
сәулесін жылт еткізген тұрғын үй 
қызметіндегі реформа ел сенімін 
ақтай ма? Бұл сұрақтарға жауап 
іздемес бұрын МИБ дегеннің не 
екенін біліп алайық. 2019 жылғы 26 
желтоқсанда Президент «Қазақстан 
Республикасының кейбір заңнамалық 
актілеріне тұрғын үй-коммуналдық 
шаруашылық мәселелері бойынша 
өзгерістер мен толықтырулар енгізу 
туралы» заңға қол қойды. Осы заңға 
сәйкес, 2022 жылдың 1 шілдесінен 
бастап пәтер иелері кооперативтері 
(ПИК) болмайды, ал олардың орнына 
мүлік иелері бірлестіктері мен жай 
серіктестіктер болады.

Мүлік иелерінің бірлестігі (МИБ) 
– тұрғын емес үй-жайдағы пәтер 
ие лері құрған заңды тұлға. Жай 
серіктестік – азаматтық шарт негізін де 
үйге ортақ мүліктерді барлық мен шік 
иелерімен үйді бірлесіп басқару және 
күтіп ұстау. Жаңа тәртіп бойынша 
МИБ – бір шот қағидаты бойынша 
жұмыс істейді және бұл бір үйдің 
тұрғындарына мақсатты пайдалануын 
қадағалауға мүмкіндік береді. Тағы 
бір атап айтарлығы, МИБ-те әр 
үйдің өз шоты болады, қаражат бір 

үйдің қажетіне жұмсалады, мұны 
тұрғындар да, жергілікті билік те 
қадағалай алады. МИБ-тің Пик-тен 
бір айырмашылығы да осы. МИБ 
төрағасын тұрғындар бір жылға 
сайлайды. Тағы бір атап айтарлығы, 
ПИК-те өз есепшісі, тазалықшы, сан-
техник секілді жұмысшылар еңбек 
етсе, МИБ-те мұндай қызметтің бар-
лығын төраға келісім-шарт арқылы 
жүргізеді. Сонымен қатар төрағаның 
еңбекақысы тұрғындармен өткен жи-
налыста келісіледі.

МИБ-ті тіркеудің де өз тәртібі 
бар. Ең алдымен МИБ құру 
туралы тұрғындар жиналысының 
хаттамасы, тұрғындардың келісім 
хаты, төрағаны таңдау туралы 
шешімі, жарғы және тіркелуге 1АЕК 
көлемінде ақша тө ле гені туралы 
түбіртекті Әділет ор ганына тіркетеді. 
МИБ төрағасы сай  ланғаннан кейін 
15 күн ішінде банк тен 2 шот ашуға 
міндетті. Бірі – ағымдағы жөндеуге, 
екіншісі – жинақ шоты. Жинақ 
шотындағы ақша күр делі жөндеуге 
жұмсалады. Бір сөз бен айтқанда, 
МИБ-тің мақсаты – тұрғындардың өзі 
тұратын үйді өзі басқаруға, өзі күтіп-
ұстауға мүмкіндік жасау. Тұрғын үй 
шаруашылығындағы жаңа реформа 
қаншалықты нәтижелі болатыны 
белгісіз.

ПИК-тен МИБ-ке өту жайы 
облыс орталығында қалай жүзеге 
асып жатқанын білу үшін қалалық 
«Тұрғын үй инспекциясы» мекеме-
сіне хабарластық. Мекеме қызмет-
керлері берген мәліметке сүйенсек, 
Қызылорда қаласы бойынша көп-
пәтерлі тұрғын үйлердің жалпы саны 
815 болса,  оның ішінде коммуналдық 
және жеке меншіктегі барлығы 240 
көппәтерлі тұрғын үй «Меншік ие-
лерінің бірлестігі» немесе «Жай 
серіктестіктер» құруға жатпайды.

Бүгінгі күнге дейін меншіктік бас-
қаруға өткізуге жататын 

575 көппәтерлі тұрғын үйлердің 
568-не жай серіктестік, 7-не мүлік 
иелерінің бірлестігі құрылған. Алай-
да бұл өзгеріс келер жылға шеге-
рілгендіктен, ПИК-тен МИБ-ке өту 
жұмысы тоқтағанын білдік.

Тұрғын үй шаруашылығын жақ-
сартуға арналған бұл реформа әзір 
жүзеге аспайтын болды. Келер жыл-
дың шілдесіне шегерілген тұрғын 
үй шаруашылығындағы басқарудың 
жүйесі әлі де жетілдіруді қажет ететін 
сияқты.

гүлмира ДІлДӘБЕКОВА

УТИЛИЗАЦИЯЛЫҚ ТӨЛЕМ: 
МЕМЛЕКЕТКЕ 

180 МЛРД ТЕҢГЕ ҚАЙТАРЫЛДЫ

Басы 1-бетте

Басы 1-бетте

Түйін. Нан қымбаттап, баға сан мәрте құбыл ғанымен халық дүкен сөрелеріндегі бағаға 
тәуелді. Дегенмен, халық жиі тұтына тын ұн, нан, макарон өнімдері, ет, сүт, көкөніс тердің 
бағасы қолжетімді болғанға не жетсін?! Қымбатшылықты жазғанмен, бағасын түсіруге 
шама келмей тұр. Нан жемесек тағы күн көре алмаймыз. 

А.БАТыРБАйҚыЗы

Қай кезде де көпқабатты үйдің мәселесі таусылған емес. 
Көпқабатты үйдің тозығы жеткен жайы, шұрқ тесік шатыр, суға 
толы өжіре, мүжілген баспалдақ, жылуға жарымаған пәтерлер, су 
жөнді көтерілмейтін жоғары қабаттағы пәтер иелерінің мұңы... Иә, 
саусақпен санап тауыса алмайсың.

ПИК емес, МИБ бола ма?

Биыл аталған байқаудың 
қалалық кезеңіне 15 отбасы 
өтінім берген. Әр отбасының 
еңбектегі, зияткерлік саладағы, 
ғылыми бағыттағы жетістігі, 
меценаттық, волонтерлық, қайы-
рымдылықтағы белсенділігі ес-

керіліп, таңдау жасалған. Байқау 
талабына сай келген 5 отбасыны 
қала басшысы марапаттады.

– Мемлекет тірегі отбасы 
десек, әрбір отбасының бақыт-
ты, бақуатты өмір сүруі еліміз-
дің әлеуетін арттырып, мықты-

лығын көрсетеді. «Мерейлі 
отбасы» байқауы еліміздегі от-
басы құндылығын насихаттауға 
бағытталған. Ұлттық құндылығы-
мызды насихаттайтын байқауға 
биыл 15 отбасы үміткер ретінде 
құжат тапсырса, тиісті комиссия 
шешімімен 5 отбасы іріктеліп 
алынды. 

Қадірлі жерлестер, біз ата-
анасын ардақтап, қариясын 
құрметтей білетін, отбасын 
Отанның тірегі санайтын елдің 
ұрпағымыз. Бүгінгі «Мерейлі 
отбасы-2022» ұлттық байқауының 
қалалық кезеңіне қатысып, бел-
сенділік танытқан әрбір отбасыға 
шынайы алғысымды білдіремін. 

Әр шаңыраққа шаттық, бақ-
береке тілеймін, – деді қала әкімі.

Үздік деп танылған бес отбасы 
марапат төрінен көрініп, оларға 
арнайы сый-сияпат табысталды. 
Сонымен «Мерейлі отбасы-2022» 
ұлттық байқауының жеңімпазы 
деп тасбөгеттік Ермановтар әулеті 
танылса, ІІ дәрежелі дипломмен 
қызылордалық Таңрақбаевтар, ІІІ-
дәрежелі дипломмен Жақыповтар 
отбасы марапатталды. Ал «Өнерлі 
отбасы» номинациясы Тасбөгет 
кентінен Бөлегеновтер отбасына, 
«Өнегелі әулет» номинациясы 
Айнакөл ауылының Смағұловтар 
әулетіне табысталды. 

А.СЕйІл

Жеңімпаз отбасылар марапатталды
Сәрсенбі күні А.Тоқмағамбетов 

атындағы қалалық мәдениет үйінде 
«мерейлі отбасы-2022» ұлттық 

байқауының қалалық кезеңінің 
жеңімпаздарын марапаттау 

шарасы өтті. Оған қала әкімі 
Асылбек Шәменов қатысты.


